
Kata 
Aluan 
YB Puan Young Syefura Othman 
Ahli Jawatankuasa APPGM-SDG; 
Ahli Parlimen Bentong (P.089) 
 
  
Bismillahirrahmanirahaim. 
Assalamualaikum warahmatullahi wabarakatuh. 
Salam sejahtera. 
 
Saya berbesar hati atas penerbitan Kompilasi Laporan Bengkel Pembangunan Kapasiti 
Kawasan Parlimen 2025. Selaku Ahli Jawatankuasa APPGM-SDG saya menyambut baik 
penerbitan Kompilasi ini, dan mengucapkan tahniah kepada pasukan Unit Pembangunan 
Kapasiti, Jabatan Penyelarasan Kawasan Parlimen, APPGM-SDG. 
 
Pembangunan negara pada akhirnya harus diterjemahkan kepada perubahan yang 
dapat dirasai oleh rakyat. Setiap kawasan Parlimen mempunyai realiti dan keperluan 
yang tersendiri. Apa yang menjadi keutamaan di sebuah kawasan mungkin berbeza 
daripada kawasan yang lain, bergantung kepada struktur ekonomi, keadaan sosial, alam 
sekitar, demografi, kemudahan serta sumber dan potensi yang terdapat di kawasan 
tersebut. Oleh itu, suara dan pengalaman masyarakat di peringkat tempatan perlu 
menjadi sebahagian daripada proses pembangunan. Dasar yang baik memerlukan 
pemahaman yang baik tentang realiti di lapangan, manakala penyelesaian yang berkesan 
memerlukan kerjasama antara mereka yang memahami dasar dengan mereka yang 
berhadapan secara langsung dengan isu tersebut. 
 
Dalam hal ini, institusi Parlimen Malaysia mempunyai kedudukan yang unik. Ahli 
Parlimen bukan sahaja membawa suara rakyat ke institusi Parlimen, tetapi turut 
memainkan peranan penting dalam menghubungkan keperluan kawasan dengan agensi 
kerajaan, pihak berkuasa tempatan dan pemegang taruh pembangunan yang lain. 
Bengkel Pembangunan Kapasiti Kepimpinan Matlamat Pembangunan Mampan anjuran Unit 



 

II 

Pembangunan Kapasiti, Jabatan Penyelarasan Kawasan Parlimen, APPGM-SDG 
menyediakan satu pentas yang penting bagi mengukuhkan hubungan tersebut. Melalui 
penglibatan pelbagai pihak, isu dan cabaran setempat dapat dibincangkan secara lebih 
terbuka dan tersusun, manakala peluang untuk membina penyelesaian secara bersama 
dapat dikenal pasti. 
 
Lebih penting, proses ini menggalakkan kita untuk melihat pembangunan bukan hanya 
daripada sudut masalah, tetapi juga daripada sudut aset, kekuatan dan potensi yang 
dimiliki oleh sesebuah komuniti. Kompilasi Laporan Bengkel Pembangunan Kapasiti 
Kawasan Parlimen 2025 ini menghimpunkan sebahagian daripada pengetahuan dan 
pandangan yang diperoleh melalui proses tersebut. Ia memberikan gambaran tentang 
cabaran yang dihadapi di peringkat tempatan, di samping mengetengahkan cadangan 
dan potensi penyelesaian yang telah dikenal pasti bersama oleh pemegang taruh. 
 
Saya percaya dapatan seperti ini mempunyai nilai yang lebih luas daripada sekadar 
menjadi rekod sesuatu program. Ia boleh menjadi bahan rujukan dalam memahami 
keutamaan kawasan, memperkukuh penyelarasan antara pihak berkepentingan dan 
menyokong perbincangan berkaitan dasar serta pembangunan pada masa hadapan. 
Pembangunan mampan merupakan tanggungjawab bersama. Ia memerlukan kerajaan 
yang responsif, institusi yang berkesan, komuniti yang berdaya tahan serta kerjasama 
daripada seluruh lapisan masyarakat. 
 
Semoga usaha yang dirakamkan melalui laporan ini dapat terus memperkukuh 
hubungan antara Parlimen dan masyarakat serta menyumbang kepada pembangunan 
yang lebih inklusif, berasaskan bukti dan benar-benar berpaksikan keperluan rakyat. 

Prakata 
 
 
 
Puan Nur Rahmah Othman 
Pengarah Eksekutif APPGM-SDG 
 
 
Pembangunan mampan memerlukan lebih daripada komitmen terhadap matlamat dan 
sasaran. Ia memerlukan keupayaan untuk memahami realiti, mengenal pasti keutamaan, 
menggerakkan kerjasama dan menterjemahkan pengetahuan kepada tindakan. 
 
Dalam usaha memperkukuh penyetempatan Matlamat Pembangunan Mampan (SDGs) 
di Malaysia, APPGM-SDG mengambil pendekatan yang memberi penekanan kepada 
penglibatan di peringkat kawasan parlimen dan daerah. Pendekatan ini berasaskan 
kepada keyakinan bahawa pembangunan yang lebih berkesan perlu mengambil kira 
pengetahuan dan pengalaman yang wujud di peringkat akar umbi serta menyediakan 
ruang kepada pemegang taruh untuk menjadi sebahagian daripada proses penyelesaian. 
 
Bengkel Pembangunan Kapasiti Kepimpinan Matlamat Pembangunan Mampan merupakan 
salah satu usaha untuk mencapai tujuan tersebut. Sepanjang tahun 2025, sebanyak 28 
bengkel telah dilaksanakan dengan penglibatan Ahli-ahli Parlimen, agensi kerajaan, pihak 
berkuasa tempatan, organisasi masyarakat sivil, komuniti dan pelbagai pemegang taruh 
lain. 
 
Proses ini menghasilkan satu himpunan pengetahuan dan perspektif yang penting 
tentang isu pembangunan di kawasan parlimen. Lebih daripada sekadar mengenal pasti 
masalah, perbincangan turut memberi tumpuan kepada memahami cabaran, mengenal 
pasti intervensi sedia ada, memetakan pihak yang berkaitan dan meneroka penyelesaian 
yang berpotensi untuk dilaksanakan. 
 
Antara perkara yang semakin jelas melalui proses ini adalah hakikat bahawa cabaran 
pembangunan di peringkat akar umbi lazimnya bersifat saling berkait. Isu sosial, 
ekonomi, alam sekitar, kesejahteraan masyarakat dan tadbir urus tidak semestinya boleh 
diselesaikan melalui pendekatan satu sektor atau satu agensi sahaja. 

Keadaan ini mengukuhkan keperluan kepada pendekatan whole-of-society dan whole-of-
government, di mana penyelesaian dibangunkan melalui kerjasama antara institusi, 
agensi dan komuniti. Dalam konteks ini, peranan Parlimen adalah penting sebagai ruang 
yang menghubungkan suara rakyat, pembuat dasar dan pihak pelaksana. 
 
Dokumen laporan ini merupakan satu usaha untuk membawa dapatan daripada 
peringkat kawasan kepada gambaran yang lebih luas. Ia membolehkan persamaan isu, 
cabaran rentas kawasan dan potensi penyelesaian dikenal pasti, di samping memberikan 
perhatian kepada konteks khusus setiap lokaliti. 
 
Kompilasi Laporan Bengkel Pembangunan Kapasiti Kawasan Parlimen 2025 ini juga perlu 
dilihat sebagai satu sumber pengetahuan berasaskan pengalaman dan realiti setempat. 
Dapatan yang terkandung berpotensi menyokong perbincangan yang lebih berasaskan 
bukti dalam merangka intervensi, memperkukuh penyelarasan antara agensi serta 
mengenal pasti ruang tindakan yang boleh diteruskan. 
 
Namun, penerbitan Kompilasi ini bukan titik akhir kepada proses ini. Sebaliknya, ia 
merupakan satu titik rujukan untuk langkah seterusnya dengan menghubungkan 
dapatan kepada perancangan, perancangan kepada sumber, dan sumber kepada 
tindakan. 
 
Dalam konteks tersebut, bengkel pembangunan kapasiti perlu difahami sebagai proses 
yang berterusan. Pembinaan kapasiti bukan hanya berkaitan dengan peningkatan 
pengetahuan, tetapi juga pembinaan hubungan, kepercayaan, keupayaan untuk 
bekerjasama dan kesediaan untuk bertindak secara kolektif. 
 
APPGM-SDG merakamkan setinggi-tinggi penghargaan kepada semua Ahli-ahli Parlimen, 
kementerian dan agensi kerajaan, pihak berkuasa tempatan, organisasi masyarakat sivil, 
komuniti serta semua pemegang taruh yang telah memberikan masa, kepakaran dan 
komitmen sepanjang pelaksanaan Bengkel Pembangunan Kapasiti Kepimpinan Matlamat 
Pembangunan Mampan 2025. 
 
Semoga kompilasi ini dapat menjadi salah satu rujukan yang menyumbang kepada 
pengukuhan penyetempatan SDG, memperluas kerjasama antara institusi dan 
masyarakat, serta menyokong usaha membina pembangunan Malaysia yang lebih 
inklusif, berdaya tahan dan mampan. 

Pengenalan 
  
 
Siti Shafina Sanusi 
Penolong Pengarah &  
Ketua Fasilitator Latihan dan Pendidikan 
Jabatan Penyelarasan Kawasan Parlimen 
APPGM-SDG 
 
 
Matlamat Pembangunan Mampan (Sustainable Development Goals - SDG) menyediakan 
kerangka global bagi membentuk pembangunan yang inklusif, saksama, berdaya tahan 
dan mampan. Walau bagaimanapun, keberkesanan agenda tersebut bergantung kepada 
sejauh mana matlamat dan aspirasi global dapat diterjemahkan kepada dasar, 
perancangan dan tindakan yang bersesuaian dengan realiti masyarakat di peringkat 
tempatan. 
 
Dalam konteks Malaysia, institusi perwakilan di peringkat parlimen merupakan antara 
ruang penting yang mempertemukan masyarakat, wakil rakyat, kerajaan, agensi 
pelaksana, pihak berkuasa tempatan dan pelbagai pemegang taruh pembangunan. 
Kedudukan mereka yang paling dekat dengan komuniti memberikan kelebihan kepada 
Ahli dan Pejabat Parlimen untuk mengenal pasti isu sebenar yang dihadapi masyarakat 
serta memahami keperluan dan potensi tempatan dengan lebih dekat. 
 
Atas kefahaman tersebut, Bengkel Pembangunan Kapasiti Kepimpinan Matlamat 
Pembangunan Mampan anjuran Unit Pembangunan Kapasiti, Jabatan Penyelarasan 
Kawasan Parlimen, APPGM-SDG dilaksanakan sebagai satu pentas untuk memperkukuh 
proses penyetempatan SDG melalui penglibatan dan pembelajaran bersama di peringkat 
kawasan parlimen. Bengkel ini memberi penekanan kepada peningkatan pengetahuan 
berkaitan SDG. Ia juga membuka ruang untuk pelbagai pemegang taruh untuk mengenal 
pasti isu, menganalisis cabaran, memetakan intervensi sedia ada serta meneroka 
penyelesaian yang berpotensi dilaksanakan secara bersama. 
 
Sepanjang tahun 2025, sebanyak 28 bengkel telah berjaya dilaksanakan di 32 kawasan 
parlimen yang terlibat dengan menghimpunkan pelbagai pemegang taruh daripada 
sektor kerajaan, pihak berkuasa tempatan, masyarakat, wakil komuniti dan pihak 

berkepentingan yang lain. Kepelbagaian ini penting bagi membolehkan isu 
pembangunan dilihat daripada perspektif yang berbeza serta mengenal pasti ruang 
kerjasama yang melangkaui sempadan sektor dan institusi. 
 
Pendekatan yang digunakan turut memberi penekanan kepada peralihan daripada 
pengenalpastian isu kepada pembentukan penyelesaian. Melalui proses perbincangan 
secara berstruktur, peserta digalakkan untuk memahami hubungan antara isu, punca 
dan kesannya, mengenal pasti intervensi yang telah tersedia serta meneroka peranan 
pihak-pihak yang berkaitan dalam menangani cabaran tersebut. 
 
Dapatan daripada proses ini kemudiannya dihimpunkan dalam laporan dan disusun 
mengikut zon. Pendekatan ini membolehkan isu dan tema yang mempunyai persamaan 
dikenal pasti merentasi kawasan parlimen, pada masa sama mengekalkan konteks dan 
keunikan setiap lokaliti. Ia juga membuka ruang untuk melihat cabaran pembangunan 
bukan semata-mata sebagai isu yang terasing mengikut kawasan, tetapi sebagai 
sebahagian daripada arus atau trend yang mempunyai hubungan dan implikasi yang 
lebih luas. 
 
Kompilasi Laporan Bengkel Pembangunan Kapasiti Kawasan Parlimen 2025 ini berfungsi 
sebagai satu bentuk dokumentasi pengetahuan dan bukti daripada peringkat tempatan. 
Ia merakamkan pandangan, pengalaman dan cadangan pemegang taruh yang terlibat 
serta menyediakan asas untuk perbincangan yang lebih tersusun berkaitan intervensi 
dan tindakan susulan melalui kerjasama penyelarasan. 
 
Dalam kerangka ini, bengkel pembangunan kapasiti perlu dilihat sebagai sebahagian 
daripada proses SDG localisation yang lebih luas selain menghubungkan aspirasi 
pembangunan di peringkat global dan nasional dengan realiti, keutamaan serta kapasiti 
yang wujud di peringkat kawasan parlimen. 
 
Akhirnya, kejayaan bengkel pembangunan kapasiti tidak hanya diukur berdasarkan 
bilangan bengkel atau jumlah peserta yang terlibat. Tetapi melalui sejauh mana 
pengetahuan dan dapatan yang dihasilkan dapat menyumbang kepada tindakan yang 
lebih menyeluruh, keputusan yang lebih berasaskan bukti dan pembangunan yang lebih 
responsif terhadap keperluan masyarakat. Kompilasi ini dan laporan-laporan yang 
dimuatkan dalamnya menjadi satu langkah dalam proses tersebut.

Laporan Bengkel Pembangunan Kapasiti Kawasan Parlimen 2025 
P.139 JASIN 

BAHAGIAN 1: 
Pengenalan 
Latar Belakang 

Bengkel Pembangunan Kapasiti Kepimpinan Matlamat Pembangunan Mampan (SDG) 
bertujuan untuk meningkatkan kapasiti kepimpinan dan pengetahuan agensi kerajaan 
mengenai SDG. Bengkel bagi Parlimen Jasin telah berjaya dilaksanakan pada 31 Julai 2025 
(Khamis) bertempat di AMES Hotel Ayer Keroh, Melaka. 
 
Seramai 35 orang peserta yang terdiri daripada pelbagai agensi kerajaan telah hadir. 
Bengkel ini turut mendapat sokongan penuh Pejabat Daerah & Tanah Jasin dan Pejabat 
Ahli Parlimen Jasin. Jadual dibawah merupakan senarai agensi-agensi yang telah hadir ke 
bengkel ini: 

Laporan Bengkel Pembangunan Kapasiti Kawasan Parlimen 2025 
P.139 JASIN 

 
BIL SENARAI AGENSI 
1.  Pejabat Pembangunan Wanita Negeri Melaka 
2.  Pejabat Daerah dan Tanah Jasin 
3.  Lembaga Pemasaran Pertanian Persekutuan (FAMA) 
4.  Pejabat Agama Islam Daerah Jasin 
5.  Pejabat Perkhidmatan Veterinar Daerah Jasin 
6.  Jabatan Pertanian Negeri Melaka 
7.  Pejabat Belia dan Sukan Daerah Jasin 
8.  Majlis Perbandaran Jasin 
9.  Jabatan Perlindungan Hidupan Liar (Perhilitan) 
10.  Agensi Antidadah Kebangsaan (AADK) 
11.  Kementerian Perdagangan Dalam Negeri dan Kos Sara Hidup (KPDN) 
12.  Lembaga Kemajuan Ikan Malaysia (LKIM) 
13.  Pejabat Pendidikan Daerah Jasin 
14.  Jabatan Kemajuan Orang Asli Daerah Alor Gajah dan Jasin 
15.  Polis Diraja Malaysia (PDRM) 
16.  Pusat Khidmat Masyarakat Parlimen Jasin 
17.  Angkatan Pertahanan Awam Daerah Jasin 

Laporan Bengkel Pembangunan Kapasiti Kawasan Parlimen 2025 
P.139 JASIN 

Program ini telah dikendalikan oleh 5 orang fasilitator daripada APPGM-SDG iaitu: 
 
 

 

Siti Shafina Sanusi 
Pegawai  

Pembangunan Kapasiti 

Dr Wan Suzita Wan Ibrahim 
Ketua Penyelidik  

Parlimen Jasin 

Ain Safwanah Sadikin 
Pembantu Pegawai 

Nurmaisarah Mohd Asri 
Pegawai  

Pembangunan Kapasiti 

Mohamed Amirul Izzat bin 
Mohamed Hazri  

Penyelaras Tempatan Parlimen Kuala Pilah 

Laporan Bengkel Pembangunan Kapasiti Kawasan Parlimen 2025 
P.139 JASIN 

Objektif 

Objektif utama bengkel ini adalah: 
● Meningkatkan kesedaran dan pemahaman mengenai Matlamat 

Pembangunan Mampan (SDG): Bengkel ini bertujuan untuk memberikan 
pendidikan kepada peserta mengenai 17 SDG, kepentingannya di peringkat 
tempatan, serta kesannya terhadap kelestarian sosial, ekonomi, dan alam sekitar.  
 

● Menggalakkan kerjasama antara agensi dalam menangani cabaran 
pembangunan dan isu komuniti di peringkat tempatan: Pengukuhan 
kerjasama antara-agensi dapat memanfaatkan sumber secara lebih cekap, 
meningkatkan keupayaan menyelesaikan masalah, serta mewujudkan 
penyelesaian holistik yang sesuai dengan keperluan masyarakat setempat. 

 
● Mengenal pasti dan menggalakkan penglibatan agensi berautoriti serta 

pemimpin tempatan untuk menerajui pelaksanaan SDG di peringkat akar 
umbi: Mengenal pasti dan memperkasakan pemimpin tempatan, pegawai 
kerajaan daerah, dan wakil komuniti yang berpotensi menjadi penggerak utama 
SDG, memberi inspirasi kepada orang lain, serta mendorong kesan jangka 
panjang dalam komuniti mereka. 

 
● Mengintegrasikan prinsip SDG dalam proses kerja harian, tadbir urus, dan 

rangka dasar : Selain meningkatkan kesedaran dan perancangan, mengamalkan 
prinsip SDG dalam pembuatan keputusan harian dapat memastikan kelestarian 
kekal sebagai keutamaan dalam pentadbiran dan pembangunan. Ini melibatkan 
penyelarasan dasar, prosedur kerja, dan perancangan strategik dengan sasaran 
SDG, sekaligus membawa kepada perubahan institusi yang dapat meningkatkan 
kecekapan tadbir urus, pembangunan komuniti, dan pengurusan alam sekitar 
secara berterusan. 

 
Kesemua objektif ini secara kolektif menyumbang kepada membangunkan budaya 
kelestarian, memastikan bahawa SDG bukan sahaja difahami tetapi dilaksanakan secara 
aktif pada semua peringkat tadbir urus dan penglibatan komuniti. 

Laporan Bengkel Pembangunan Kapasiti Kawasan Parlimen 2025 
P.139 JASIN 

Kaedah Pelaksanaan 

Berikut merupakan kaedah penyampaian yang telah digunakan sepanjang program 
berlangsung: 

● Syarahan interaktif 
● Perkongsian pengalaman 
● Aktiviti dan permainan interaktif 
● Perbincangan dalam kumpulan 
● Pembentangan kumpulan 

 

Ringkasan Aktiviti yang Telah Dijalankan 

Bengkel yang telah dijalankan ini merangkumi empat (4) aktiviti utama yang berikut; 

● Aktiviti I  : Sesi pengenalan ‘ice-breaking’ 
● Aktiviti II : Pendedahan Mengenai SDG 
● Aktiviti III : Perbincangan Penyelesaian Isu Parlimen Jasin 
● Aktiviti IV : Kumpulan Sokongan Penyampaian Kepimpinan Matlamat  

  Pembangunan Mampan 

Laporan Bengkel Pembangunan Kapasiti Kawasan Parlimen 2025 
P.139 JASIN 

BAHAGIAN 2: 
Aktiviti Bengkel 
Aktiviti I : Sesi Pengenalan (Ice-Breaking)  

Program telah dimulakan dengan sesi pengenalan (ice breaking) melalui permainan 
BINGO. Sesi ini bertujuan untuk memberi peluang kepada peserta saling berinteraksi 
agar mereka dapat mengenali antara satu sama lain dengan lebih dekat. Disamping itu, 
para peserta turut memperkenalkan nama, agensi dan perkongsian menarik mengenai 
diri mereka. 

Laporan Bengkel Pembangunan Kapasiti Kawasan Parlimen 2025 
P.139 JASIN 

Aktiviti II : Pendedahan Mengenai SDG 

Selepas sesi ice-breaking, program diteruskan dengan pengenalan Kumpulan Rentas Parti 
Parlimen Malaysia mengenai Matlamat Pembangunan Mampan (APPGM-SDG) dan 
penjelasan yang lebih terperinci mengenai 17 Matlamat Pembangunan Mampan. Sesi ini 
menghuraikan dengan lebih mendalam peranan penting SDG dalam pembangunan 
mampan serta bagaimana agensi-agensi boleh memainkan peranan aktif dalam 
mencapai sasaran tersebut. Para peserta turut didedahkan dengan langkah-langkah 
praktikal yang boleh diambil oleh agensi untuk menyelaraskan operasi dan program 
mereka dengan prinsip-prinsip SDG. 

Laporan Bengkel Pembangunan Kapasiti Kawasan Parlimen 2025 
P.139 JASIN 

Laporan Bengkel Pembangunan Kapasiti Kawasan Parlimen 2025 
P.139 JASIN 

Aktiviti III : Perbincangan Penyelesaian Isu Parlimen Jasin 

Pengisian aktiviti bagi sesi seterusnya adalah perbincangan antara-agensi dalam mencari 
penyelesaian isu setempat. Pembentangan isu-isu yang diperolehi hasil daripada lawatan 
pemetaan isu telah disampaikan oleh Dr Wan Suzita Wan Ibrahim. Isu yang telah dipilih 
untuk diberi perhatian dan dibincangkan adalah seperti berikut; 
 

BIL. TEMA ISU 

1. Sosial 

Cabaran Pembangunan Belia, Komuniti dan Sosial 
● Sukar memohon Program Pembangunan Rakyat Termiskin 

(PPRT) 
● Penghijrahan belia berpunca dari peluang pekerjaan yang 

terhad, kualiti pendidikan dan latihan serta gaji yang rendah 
● Pengaruh media sosial, vape, ketum dan dadah 
● Perubahan sistem pentaksiran yang tidak lagi menekankan 

peperiksaan besar di peringkat awal persekolahan 
menimbulkan cabaran dalam membina ketahanan 
akademik, mental dan kemahiran belajar kendiri dalam 
kalangan pelajar sebelum SPM 

2. Ekonomi 

Ketidakstabilan Aktiviti Pertanian dan Peternakan sebagai 
Sumber Ekonomi Utama Komuniti 

● Kos penternakan dan pertanian yang semakin meningkat 
● Kesukaran mendapatkan bantuan dana yang terhad dan 

insentif ternakan 
● Kesukaran untuk memasarkan hasil tanaman kerana hasil 

pertanian mereka adalah secara kecil-kecilan bukan 
komersial 

● Tiada kemahiran dalam keusahawanan walaupun 
mempunyai produk pertanian yang berkualiti baik 

 

 

 

 

 

Dapatkan laporan ringkas bagi lawatan pemetaan 
isu dengan mengimbas kod QR dibawah: 

Laporan Bengkel Pembangunan Kapasiti Kawasan Parlimen 2025 
P.139 JASIN 

Laporan Bengkel Pembangunan Kapasiti Kawasan Parlimen 2025 
P.139 JASIN 

Aktiviti IV : Kumpulan Sokongan Penyampaian Kepimpinan 
Matlamat Pembangunan Mampan  

Kumpulan Sokongan Penyampaian dan Kepimpinan Matlamat Pembangunan Mampan 
merupakan satu inisiatif kolaboratif yang melibatkan kakitangan agensi kerajaan di 
peringkat negeri dan daerah di dalam sesebuah kawasan Parlimen bersama kumpulan 
pemimpin setempat dan ahli komuniti. 
 
Kumpulan ini ditubuhkan dengan tujuan untuk memastikan pelaksanaan SDG 
dilaksanakan secara menyeluruh dan inklusif sehingga ke peringkat akar umbi. Ini bagi 
memastikan tiada individu atau kelompok masyarakat yang terpinggir atau ketinggalan 
dalam proses pembangunan yang dilaksanakan. 
 
Sebagai simbolik komitmen dan sokongan terhadap penyetempatan Matlamat 
Pembangunan Mampan, bacaan ikrar telah diadakan oleh wakil-wakil agensi kerajaan 
yang hadir.  

 

 

  

 

 

Bacaan ikrar Kumpulan Sokongan Penyampaian dan Kepimpinan Matlamat Pembangunan Mampan 
Parlimen oleh wakil-wakil agensi yang hadir. 

BAHAGIAN 3:  
Hasil Dapatan 
Hasil Dapatan Pertama : Inisiatif Semasa 

Berdasarkan aktiviti Pemetaan SDG yang telah dijalankan, beberapa inisiatif semasa telah 
dikenal pasti sebagai contoh kejayaan dalam mengaplikasikan prinsip SDG di peringkat 
Parlimen Jasin. Pengenalpastian ini dilakukan melalui sesi perbincangan yang konstruktif, 
perkongsian maklumat yang menyeluruh serta refleksi mendalam daripada para peserta 
yang terlibat. 
 
Inisiatif semasa yang dikenal pasti merupakan hasil dapatan daripada sesi perkongsian 
pihak agensi yang hadir, di mana mereka membentangkan tindakan serta program sedia 
ada yang telah dan sedang dilaksanakan dalam skop tugas harian masing-masing.   Hasil 
dapatan ini telah disusun mengikut 5 tonggak utama SDG (5 Pillars) dan matlamat SDG 
utama bagi setiap program agensi. Rajah dibawah menunjukkan 5 tonggak utama SDG:  

Hasil perbincangan bersama wakil-wakil agensi yang telah hadir, berikut merupakan 
senarai program-program yang dilaksanakan oleh agensi yang berkaitan di Parlimen 
Jasin berdasarkan 17 matlamat SDG.  
 

P1-People / Kemanusiaan 
 

 

MEMBASMI SEMUA BENTUK KEMISKINAN DI SELURUH DUNIA 

 

BIL AGENSI PROGRAM 
1.  Pejabat Daerah & 

Tanah Jasin (PDTJ) 
● Pemantauan Dinamik Data Kemiskinan 

PDTJ memastikan data kemiskinan sentiasa 
dikemas kini berdasarkan perubahan pendapatan 
isi rumah. 
 
Contoh: Isi rumah dengan pendapatan RM700 yang 
menerima bantuan kerajaan akan dikeluarkan dari 
kategori miskin tegar. Sekiranya berlaku kejadian 
tidak terduga (seperti kemalangan), status akan 
disemak semula. 
 
Usaha ini telah membantu pihak PDTJ 
mengurangkan kadar miskin tegar di daerah Jasin 
(tiada kes miskin tegar dilaporkan) 

 
● Mesyuarat Focus Group Daerah 

PDTJ mengadakan mesyuarat bersama agensi 
berkaitan untuk mengenal pasti kumpulan sasar 
(termasuk golongan rentan) dan membentang data 
kemiskinan bagi perancangan bantuan. FGD ini 
dijalankan secara berkala bagi memastikan 
bantuan tepat sasaran berdasarkan keperluan 
semasa. 

 
● Program Baik Pulih Rumah PPRS 

PDTJ menyediakan bantuan baik pulih rumah untuk 
golongan miskin berdaftar dalam e-Kasih, dengan 
peruntukan sebanyak RM20,000 bagi setiap rumah. 

 
Tidak dinafikan pihak Pejabat Daerah turut berdepan 
cabaran untuk membasmi isu miskin tegar dari segi: 

BIL AGENSI PROGRAM 
● Meningkatkan pendapatan ekonomi isi rumah bagi 

mengeluarkan mereka di dalam kategori 
kemiskinan.  

● Terdapat juga golongan miskin tegar yang produktif 
tetapi mereka tidak mengetahui akses untuk 
meningkatkan pengetahuan dan kemahiran. 
Walaubagaimanapun, terdapat inisiatif melalui 
Pejabat Daerah melalui bantuan-bantuan untuk 
meningkatkan kemahiran mereka. 

● Kesukaran mengenalpasti golongan ini kerana 
mereka kerana hidup secara nomad, berpindah 
dari satu tempat ke tempat yang lain.   

 

 

MENGHENTIKAN MASALAH KELAPARAN, MENCAPAI SASARAN 
JAMINAN MAKANAN DAN PEMAKANAN YANG LEBIH BAIK 
SERTA MENGGALAKKAN PERTANIAN LESTARI 

 
BIL AGENSI PROGRAM/TINDAKAN 
1.  Lembaga 

Kemajuan Ikan 
Malaysia (LKIM) 

● Pelaksanaan Projek-projek Akuakultur  
Pihak LKIM memberi galakan kepada para nelayan 
dan persatuan nelayan untuk menceburi projek-
projek akuakultur seperti projek ternakan udang 
dalam kolam dan projek ternakan kupang.  
 
Sebagai contoh: Berdasarkan laporan daripada 
Bernama (2023)1 seramai enam orang nelayan telah 
menerima empat enjin bot dan masing-masing 
menerima satu jaring udang serta sampan fiber 
yang mana melibatkan peruntukan berjumlah 
RM90,000. 

 
1 https://www.bernama.com/bm/news.php?id=2229951 

BIL AGENSI PROGRAM/TINDAKAN 

 
Muhammad Faiz Fadzil, Pengerusi Lembaga 
Kemajuan Ikan Malaysia (tiga, kanan) melihat enjin 
bot yang diserahkan kepada nelayan pada Majlis 
Rahmah Mesra MADANI 
Sumber: Bernama 

 
Usaha ini telah berjaya meningkatkan pengeluaran 
dalam sektor perikanan iaitu sebanyak RM2.7 juta 
dengan kuntiti sebanyak 96 metrik tan pada tahun 
2024. Malah, pendapatan dan sosioekonomi para 
nelayan juga turut meningkat. 

2.  Jabatan 
Perkhidmatan 
Veterinar 

● Pemberian Baka Ternakan Bersubsidi 
Pelbagai program tersedia kepada penternak 
berskala kecil dan pemberian baka bersubsidi ini 
adalah salah satu contohnya. Melalui inisiatif ini, 
penternak kecil hanya perlu membayar 20% 
daripada jumlah keseluruhan manakala kerajaan 
akan menanggung 80% baki bayaran. Nilai bantuan 
dianggarkan berjumlah RM10 ribu / penternak. 
Tujuan utamanya adalah untuk meningkatkan 
kualiti baka ternakan dan secara tidak langsung 
meningkatkan hasil penternakan dan pendapatan 
penternak. Inisiatif ini juga dilihat sebagai salah satu 
usaha untuk meningkatkan pengeluaran hasil 
daging merah negeri Melaka. 

3.  Jabatan Pertanian ● Skim Amalan Pertanian Baik (Good Agricultural 
Practices, myGAP) 
Skim GAP dilaksanakan untuk mempromosikan 
teknik pertanian mampan yang memenuhi 
piawaian kebangsaan dan antarabangsa. Antara 
komponen utama skim ini ialah: 

BIL AGENSI PROGRAM/TINDAKAN 
- Latihan dan Pendidikan: Pengurusan tanah 

dan air yang optimum serta Kawalan perosak 
bersepadu (IPM) untuk mengurangkan 
penggunaan racun kimia (contoh: penggunaan 
baja organik, sistem pengairan cekap air) 

- Pensijilan GAP: Petani yang mematuhi 
piawaian GAP diberi sijil pengiktirafan oleh 
Jabatan Pertanian Malaysia (DoA) 

- Bantuan Infrastruktur: Penyediaan sistem 
pengairan moden (contoh: fertigasi untuk 
tanaman sayuran) 

- Pemantauan Berterusan: Pegawai pertanian 
daerah membuat lawatan berkala untuk 
memastikan pematuhan piawaian GAP. 

 

 

MEMASTIKAN KEHIDUPAN YANG SIHAT DAN MENGGALAKKAN 
KESEJAHTERAAN PADA SEMUA PERINGKAT UMUR 

 
BIL AGENSI PROGRAM/TINDAKAN 
1.  Kementerian Belia 

dan Sukan (KBS) 
● Dana Sukan Komuniti dan Geran Padanan 

Sukan 
Geran-geran ini bertujuan untuk meningkatkan 
penyertaan masyarakat dalam aktiviti sukan untuk 
kesihatan fizikal dan mental serta dalam masa yang 
sama memajukan sukan di Malaysia. 
 
Geran Padanan Sukan (GPS) adalah bantuan 
berbentuk padanan perbelanjaan untuk 
penganjuran program sukan oleh persatuan atau 
NGO, manakala Dana Sukan Komuniti (DSK) adalah 
bantuan one-off untuk program komuniti yang 
melibatkan sukan dan kecergasan. 
 
Penyaluran peruntukan GPS ini adalah secara 
tuntutan bayaran balik dengan jumlah pembiayaan 
sehingga 50% daripada kos keseluruhan program 
atau maksimum sehingga RM1 juta. 
 
Bagi DSK pula, bantuan diberikan secara one-off 
bagi kelulusan bernilai RM10,000.00 ke bawah. 

BIL AGENSI PROGRAM/TINDAKAN 
2.  Pejabat Daerah 

dan Tanah Jasin 
● Mesyuarat Jawatankuasa COMBI Jasin  

Mesyuarat jawatankuasa ini menjadi satu platform 
koordinasi antara jabatan bagi membanteras 
wabak denggi. Berdasarkan hasil perbincangan 
mesyuarat pada 11 Julai 2025, Sebahagian besar 
lokaliti telah mencapai KPI ditetapkan untuk aktiviti 
gotong royong & lawatan rumah ke rumah 𝐂𝐀𝐑𝐈 & 
𝐌𝐔𝐒𝐍𝐀𝐇 tempat pembiakan Nyamuk Aedes serta 
Pendidikan Kesihatan penyakit berjangkit selain 
Demam Denggi2.  
 

 
Sumber: Facebook Promosi Kesihatan Pkd Jasin 

 

 MEMASTIKAN PENDIDIKAN BERKUALITI SECARA MENYELURUH 
DAN SAKSAMA SERTA MENGGALAKKAN PELUANG 
PEMBELAJARAN SEPANJANG HAYAT UNTUK SEMUA 

 
BIL AGENSI PROGRAM/TINDAKAN 
1.  Jabatan Kemajuan 

Orang Asli (JAKOA) 
● Latihan Kemahiran dan Keusahawanan 

Terdapat beberapa jenis latihan serta kursus yang 
disediakan oleh pihak JAKOA kepada Orang Asli 
termasuk latihan kraftangan, pertanian moden, 
makanan tradisi dan moden serta bimbingan bagi 
memulakan perniagaan.  
 
Tujuan latihan-latihan ini diberikan bagi membuka 
peluang pekerjaan dan meningkatkan pendapatan 
masyarakat Orang Asli, memperkasa keupayaan 
usahawan Orang Asli untuk bersaing dalam 
pasaran serta meningkatkan taraf hidup dan 
kesejahteraan masyarakat Orang Asli. 

 
2 https://www.facebook.com/share/p/199vUNvc5u/ 

BIL AGENSI PROGRAM/TINDAKAN 
2.  Pejabat 

Pendidikan 
Daerah (PPD) 

● Menangani Isu Keciciran  
Melibatkan Orang Asli – Pihak PPD bekerjasama 
dengan pihak JAKOA untuk keciciran murid Orang 
Asli. Terdapat keciciran melibatkan murid Orang 
Asli di Jasin iaitu di kawasan Simpang Bekoh. 
 
Murid Setempat – PPD bekerjasama dengan Majlis 
Datuk-Datuk Negeri Melaka dan Pejabat Daerah 
melalui unit Pembangunan Masyarakat yang 
mempunyai Penghulu, di mana mempunyai 
hubungan rapat dengan penduduk setempat. kelas 
tuisyen percuma diwujudkan secara online bagi 
memastikan pelajar yang tercicir turut mendapat 
manfaat melalui perkongsian kelas tuisyen secara 
online. 

 

 

MENCAPAI KESAKSAMAAN GENDER DAN MEMPERKASA SEMUA 
GOLONGAN WANITA 

 
BIL AGENSI PROGRAM/TINDAKAN 
1.  Pejabat 

Pembangunan 
Wanita Negeri 
Melaka 

● Program Penjanaan Pendapatan Tahun 2024 
Program ini dilaksanakan dalam kumpulan yang 
kecil dan berbentuk kursus / bengkel seperti 
kursus-kursus kemahiran, pengurusan kewangan, 
kursus-kursus digital yang bersesuaian dengan 
kehendak kumpulan sasar setempat. Di Melaka 
khususnya Jasin, program ini telah berjaya 
melibatkan 37 orang peserta wanita dari pelbagai 
latar belakang. Hasilnya mereka berjaya 
meningkatkan purata pendapatan dari RM500 – 
RM1,000 sebulan. 

 
● Laman Wanita Jasin dan Masjid Tanah  

Sebanyak 27 buah program telah berjaya dijalankan 
sepanjang tahun 2024 di kedua-dua buah laman ini 
yang mana anggaran seramai 450 orang wanita 
telah berjaya dilibatkan. 10 buah program 
kemahiran telah dijalankan di Laman Wanita Jasin.  

 
● Bantuan Khas Perbendaharaan (BKP) 

BKP bertujuan untuk menyalurkan bantuan kepada 
Pertubuhan Bukan Kerajaan (NGO) bagi 

BIL AGENSI PROGRAM/TINDAKAN 
melaksanakan program-program pembangunan 
wanita, keluarga, dan masyarakat di peringkat akar 
umbi. Sebanyak 3 NGO daripada Melaka telah 
berjaya mendapat BKP ini.  

 
● Program Advokasi 

Kempen serta program advokasi dijalankan bagi 
menghentikan keganasan terhadap wanita dan 
mengadvokasi Akta Gangguan Seksual (AGS). 
Kempen ini dijalankan secara bergerak di setiap 
DUN yang menyasarkan wanita untuk lebih celik 
dengan hak dan proses undang-undang seandainya 
mereka terlibat dalam situasi keganasan atau 
ketidakselamatan. Seandainya terdapat isu 
Keganasan rumah tangga, pihak JPW akan 
bekerjasama dengan PDRM & JKM untuk 
menangani isu tersebut dan membantu mangsa. 

 

P2-Prosperity / Kemakmuran 
 

 

MENGURANGKAN KETAKSAMAAN DALAM NEGARA DAN 
ANTARA NEGARA 

 
BIL AGENSI PROGRAM/TINDAKAN 
1.  Jabatan Kemajuan 

Orang Asli (JAKOA) 
● Pewartaan Tanah 

Pejabat JAKOA komited dalam mempercepatkan 
pewartaan kampung-kampung Orang Asli bagi 
menjamin penempatan mereka. Bernama (2019)3 
menyatakan bahawa Kerajaan Negeri Melaka 
sedang dalam usaha memastikan 10 kawasan 
perkampungan Orang Asli dapat diwartakan bagi 
menjaga kepentingan masyarakat berkenaan di 
masa akan datang. 
 
Exco Wanita, Pembangunan Keluarga, Hal Ehwal 
Kebajikan dan Orang Asli Melaka, Datuk Ginie Lim 
Siew Lin menyatakan bahawa sehingga 2019, 
sebanyak empat perkampungan Orang Asli telah 

 
3 https://www.malaysiakini.com/news/501679 

BIL AGENSI PROGRAM/TINDAKAN 
diwartakan iaitu Lubuk Bandung di Jasin, Bukit 
Seraya, Bukit Payung dan Machap Umboo di Alor 
Gajah. 

 

 

MEMASTIKAN CORAK PENGGUNAAN DAN PENGELUARAN YANG 
MAMPAN 

 
BIL AGENSI PROGRAM/TINDAKAN 
1.  Majlis 

Perbandaran Jasin 
(MPJ) 

● Asal Barang Jadi Duit 
Majlis Perbandaran Jasin (MPJ) menunjukkan 
komitmennya terhadap kelestarian alam melalui 
program kitar semula berkala, “Asal Barang Jadi 
Duit”. Program kreatif ini tidak hanya menggalakkan 
amalan kitar semula, malah memberi insentif 
finansial kepada komuniti dengan menukar 
barangan terpakai menjadi sumber pendapatan 
sampingan. 
 
Berikut merupakan harga pembelian barangan 
kitar semula: 
- Minyak masak terpakai (RM3.00/kg) 
- E-Waste (RM0.30/kg) 
- Fabrik/tekstil (RM0.05/kg)  
- 3R (kertas, aluminium dan lain-lain) akan 

mengikut kadar semasa oleh KITARecycle 
 

Pada program yang diadakan pada 16 Ogos 2025 
lalu, MPJ berjaya mengumpul sejumlah besar sisa 
kitar semula, mencecah 4,707.50 kg secara 
keseluruhan. Berikut adalah pecahan kutipan yang 
berjaya dikumpulkan: 
- Minyak Masak Terpakai: 2,045 kg 
- Sisa Fabrik/Tekstil: 858 kg 
- Bahan 3R (kertas, plastik, aluminium): 736 kg 
- Bahan Bacaan Agama: 352 kg 
- Al-Quran Terpakai: 254 kg 
- E-Waste: 462.5 kg 

BIL AGENSI PROGRAM/TINDAKAN 

 
Antara barangan kitar semula yang berjaya 
dikumpulkan 
Sumber: Facebook Majlis Perbandaran Jasin 

 

 

 
BIL AGENSI PROGRAM/TINDAKAN 
1.  Pejabat Daerah &  

Tanah Jasin 
● Pembinaan Loji Rawatan Air Jus Fasa 2 

Terdapat beberapa kawasan di Jasin terutamanya 
di kawasan luar bandar berdepan isu-isu 
berkaitan bekalan air seperti tekanan air rendah di 
kawasan tertentu, sistem paip lama yang tidak 
dinaik taraf menyebabkan wujud paip pecah, 
mengakibatkan wujud isu terputus bekalan air.  
 
Penduduk di kawasan Selandar, Batang Melaka, 
Felda Bukit Senggeh dan Kemendor selama ini 
bergantung sepenuhnya pada Loji Bertam untuk 
bekalan air4. Namun, jarak pengepaman yang 
terlalu jauh (melebihi 30km) sering menyebabkan 
gangguan bekalan air. 

 
4 https://www.melakahariini.my/loji-rawatan-air-jus-fasa-2-lerai-dilema-penduduk-kampung/ 

P3-Planet / Planet 

 

MENGAMBIL TINDAKAN SEGERA UNTUK MENANGANI 
PERUBAHAN IKLIM DAN KESANNYA 

BIL AGENSI PROGRAM/TINDAKAN 
Oleh itu, pembinaan loji baru ini berupaya 
menyumbang penambahan 5 juta liter air untuk 
penduduk-penduduk di kampung ini dan ia akan 
memberi bekalan air yang mencukupi kepada 
penduduk untuk tempoh 10 tahun akan datang. 

 

 
BIL AGENSI PROGRAM/TINDAKAN 
1.  Lembaga 

Kemajuan Ikan 
Malaysia (LKIM) 

● Program Melabuh Unjam Marinovasi 
Program Melabuh Unjam Marinovasi telah berjaya 
dilaksanakan di perairan Serkam, Jasin, Melaka 
dengan pelabuhan 12 unit tukun tiruan. Program 
ini merupakan salah satu inisiatif di bawah 
Rancangan Malaysia Ke-12 (RMK-12) yang 
memperoleh peruntukan sebanyak RM4.4 juta. 
 
Objektif program ini adalah untuk memperkukuh 
ekosistem marin melalui pemasangan unjam yang 
berfungsi sebagai habitat dan tumpuan ikan, 
sekaligus menyokong kelestarian sumber 
perikanan tempatan. Program ini juga merupakan 
kesinambungan daripada Program Keterjaminan 
Makanan yang telah dilaksanakan pada tahun 
2024. 
 
Berdasarkan pemerhatian dan penilaian oleh 
pihak LKIM, kawasan perairan tersebut dikenal 
pasti kaya dengan kepelbagaian spesies ikan. 
Justeru, pelabuhan unjam ini diharap dapat 
meningkatkan lagi kapasiti dan kepadatan ikan 
serta memulihara sumber akuatik di kawasan 
berkenaan. 
 

 

MEMULIHARA DAN MENGGUNAKAN SUMBER LAUTAN, LAUT 
DAN MARIN SECARA LESTARI UNTUK PEMBANGUNAN MAMPAN 

BIL AGENSI PROGRAM/TINDAKAN 

 
Program melabuh unjam yang telah 
dilaksanakan pada 7 Oktober 2025 yang lalu. 
Sumber: Facebook Lembaga Kemajuan Ikan 
Malaysia 

 

 

 
BIL AGENSI PROGRAM/TINDAKAN 

1. Angkatan 
Pertahanan Awam 
Jasin  

● Program Kampung Siaga 
Tujuan program ini dilaksanakan adalah bagi 
memberikan pendedahan kesedaran kecemasan 
dan keselamatan kepada komuniti setempat serta 
meningkatkan tahap kesiapsiagaan dalam 
menghadapi sebarang kemungkinan bencana dan 
situasi kecemasan. Pelaksanaan latihan, simulasi, 
dan pendedahan berasaskan komuniti akan 
menjadikan komuniti lebih peka akan berlakunya 
kemungkinan bencana. Inisiatif ini adalah usaha 
APM Melaka untuk memperkasakan masyarakat 

P4-Peace / Keamanan 

 MENGGALAKKAN PEMBENTUKAN MASYARAKAT YANG AMAN 
DAN MENYELURUH UNTUK PEMBANGUNAN MAMPAN, 
MENYEDIAKAN AKSES KEPADA KEADILAN UNTUK SEMUA DAN 
MEMBINA INSTITUSI YANG BERKESAN, BERTANGGUNGJAWAB 
DAN MENYELURUH PADA SEMUA PERINGKAT 



 

24 

Laporan Bengkel Pembangunan Kapasiti Kawasan Parlimen 2025 
P.139 JASIN 

BIL AGENSI PROGRAM/TINDAKAN 
setempat agar lebih cakna dan berdaya tahan 
terhadap risiko bencana. 
 
Bagi setiap satu kampung, terdapat satu pasukan 
yang telah dilatih berkait dengan ilmu pertahanan 
awam bagi menghadapi kecemasan dan bencana.  
 

 
Majlis Pelancaran dan Latihan Kampung Siaga 221 
yang bertempat di Balai Raya Kampung Kilang 
Berapi, Merlimau, Jasin. 
Sumber: Facebook Angkatan Pertahanan Awam 
Negeri Melaka 

 
Nota 
* Tindakan yang dinyatakan hanya sebahagian kecil sahaja daripada program-program yang dijalankan oleh 
agensi yang terlibat. 
* Terdapat beberapa SDG yang tidak mempunyai program pelaksanaan kerana agensi yang berkaitan tidak dapat 
hadir dan/atau tiada penerangan yang lebih terperinci tentang tindakan yang sedang dilaksanakan 

Hasil Dapatan Kedua : Cadangan Penyelesaian Isu oleh 
Agensi 

Beberapa isu telah dipilih untuk dibincangkan hasil daripada aktiviti pemetaan isu selama 
tiga hari dan mesyuarat pengutamaan isu yang telah dijalankan bersama Ahli Parlimen 
Jasin, Tuan Guru Haji Zulkifli bin Haji Ismail. Isu yang telah dibincangkan adalah seperti 
berikut; 
 

● Sosial – Cabaran pembangunan belia, komuniti dan sosial 
● Ekonomi - Ketidakstabilan aktiviti pertanian dan peternakan sebagai sumber 

ekonomi utama komuniti 
 
Perbincangan penyelesaian isu ini telah dijalankan berdasarkan perincian yang berikut; 

● Cadangan penyelesaian 
● Cabaran yang akan dihadapi 
● Cadangan Penyelesaian kepada cabaran 
● Agensi terlibat 
● SDG berkaitan 

Perbincangan penyelesaian isi ini telah dijalankan berdasarkan kerangka dibawah: 

Isu: Cabaran Pembangunan Belia, Komuniti dan Sosial 

 
Bagi membendung belia di Jasin daripada terjebak dalam kancah penagihan dadah, vape dan ketum, langkah proaktif perlu diambil oleh 
semua pihak terutamanya dari aspek penguatkuasaan undang-undang dan pendidikan pencegahan berterusan. Begitu juga dengan isu 
penghijrahan belia ke negeri lain yang disebabkan oleh peluang pekerjaan terhad, perlu ditangani segera bagi memastikan Jasin sentiasa 
terkehadapan seperti bandar-bandar besar yang lain. 
 

BIL CADANGAN PENYELESAIAN 
CABARAN YANG 
MUNGKIN AKAN 

DIHADAPI 

CADANGAN PENYELESAIAN 
KEPADA CABARAN YANG 

AKAN DIHADAPI 
AGENSI BERKAITAN 

1 Penutupan atau Sekatan Kedai Vape 
dan Media Sosial 
Langkah kawalan fizikal:  
● Melaksanakan sekatan lesen operasi 

bagi kedai vape yang berdekatan 
dengan institusi pendidikan dan 
kawasan perumahan. 

● Operasi bersepadu antara PBT, 
Kementerian Kesihatan Malaysia 
(KKM), dan pihak polis bagi menutup 
premis tidak berlesen. 
 
 

Pengkhususan Agensi 
untuk Menangani 
Masalah Vape di Kedai 
Vape dan Media Sosial 
Tiada agensi tunggal yang 
khusus memantau 
penjualan dan promosi 
vape menyebabkan 
tindakan penguatkuasaan 
berlapis dan tidak 
konsisten. 
 

Penambahbaikan Dasar / 
Polisi yang Lebih Jelas di 
Peringkat Parlimen 
Kerajaan perlu melakukan 
semakan semula terhadap 
dasar dan peraturan sedia 
ada berkaitan penjualan serta 
penggunaan produk vape 
agar lebih menyeluruh dan 
konsisten dengan Akta 852 
(Akta Kawalan Produk 
Merokok Demi Kesihatan 
Awam 2024). 

Peringkat Persekutuan 
● Agensi Anti Dadah 

Kebangsaan (AADK) 
● Suruhanjaya Komunikasi 

dan Multi-media 
Malaysia (MCMC) 

● Jabatan Kastam Diraja 
Malaysia (JKDM) 

● Kementerian 
Perdagangan Dalam 
Negeri dan Kos Sara 
Hidup (KPDN) 

Kawalan Digital: 
● Menjalankan pemantauan 

kandungan media sosial yang 
mempromosikan vape atau nikotin 
kepada golongan muda. 

● Bekerjasama dengan MCMC dan 
platform digital seperti TikTok, 
Instagram, serta Shopee untuk 
menyekat akaun atau iklan yang 
menjual atau mempromosi produk 
vape secara tidak sah. 

 
Pemerkasaan Penguatkuasaan Akta 
852 (Akta Kawalan Produk Merokok 
Demi Kesihatan Awam 2024) 
Akta 852 ini khas untuk rokok elektronik 
di bawah Kementerian Kesihatan 
Malaysia. Ia mula berkuatkuasa pada 1 
Oktober 2024 dan penguatkuasaan 
penuh akta ini adalah pada 1 Oktober 

Tanggungjawab antara 
KKM, MCMC, PBT, dan 
pihak polis sering bertindih 
atau tidak selaras, 
menjadikan 
penguatkuasaan terhadap 
kedai tidak berlesen dan 
akaun media sosial sukar 
dijalankan secara 
berkesan. 
 
Libat Urus antara Agensi 
dan Komuniti 
Tahap kerjasama antara 
agensi kerajaan, NGO, dan 
komuniti tempatan masih 
lemah. 
 
Kurangnya inisiatif 
bersama menyebabkan 
maklumat dan tindakan 
tidak sampai secara 

Pindaan dasar di peringkat 
Parlimen perlu memberi 
penekanan kepada isu-isu 
seperti kawalan jualan dalam 
talian, perlindungan belia 
bawah umur, dan mekanisme 
pemantauan media sosial. 
 
Polisi yang jelas dan tegas 
akan membantu 
mengelakkan kekeliruan 
dalam masyarakat serta 
memperkukuh pelaksanaan 
penguatkuasaan di semua 
peringkat kerajaan. 
 
Pewujudan Jawatankuasa 
Khas Pencegahan dan 
Penguatkuasaan Isu Sosial 
dan Jenayah 
Dicadangkan agar kerajaan 
mewujudkan Jawatankuasa 

● Lembaga Kemasukan 
Tenaga Kerja Negara 
(LKTN) Peringkat Negeri  

● Kerajaan Negeri 
● Polis Diraja Malaysia 

(PDRM) 
● Pejabat Kesihatan Negeri 
● Jabatan Agama Islam 
Peringkat Daerah (Jasin) 
● Pejabat Pendidikan 

Daerah (PPD) 
● PBT - Pihak Berkuasa 

Tempatan 

2025 melalui Operasi Selamat Paru-Paru 
(Ops Selamat PaPa).5 
 
Ops Selamat PaPa menumpukan 
tindakan tegas terhadap kesalahan 
seperti menjual, mempamer atau 
mengedar produk merokok yang tidak 
mematuhi peraturan pendaftaran, 
pembungkusan dan pelabelan.  
 
Ops Selamat PaPa terus digerakkan 
dengan kerjasama PDRM, KPDN, Jabatan 
Kastam Diraja Malaysia (JKDM), Lembaga 
Kenaf dan Tembakau Negara (LKTN), 
serta PBT di seluruh negara bagi 
memastikan penguatkuasaan ini benar-
benar berkesan. 
 

menyeluruh kepada 
golongan sasar, 
terutamanya belia. 
 
Komuniti tidak diberi 
peranan aktif dalam 
pemantauan dan 
pelaporan aktiviti jualan 
vape di kawasan mereka. 
 
Arahan, Pemakluman atau 
Larangan yang Tidak Jelas 
Kepada Komuniti tentang 
Penggunaan Vape 
Ramai masih keliru 
tentang status 
perundangan vape, 
khususnya selepas 
penggubalan Akta Kawalan 

Khas Pencegahan Vape dan 
Isu Sosial Belia yang 
dianggotai oleh pelbagai 
agensi seperti Kementerian 
Kesihatan (KKM), 
Kementerian Belia dan Sukan 
(KBS), MCMC, Polis Diraja 
Malaysia (PDRM), dan pihak 
berkuasa tempatan. 
 
Jawatankuasa ini berperanan 
sebagai platform 
penyelarasan tindakan antara 
agensi, termasuk 
pemantauan media sosial, 
operasi penguatkuasaan 
kedai tidak berlesen, serta 
kempen pendidikan 

 
5 Dr Dzulkefly Ahmad. (2025). Facebook.com. https://www.facebook.com/DrDzulkeflyAhmadMY/posts/penguatkuasaan-penuh-akta-852-bermula-hari-inihari-ini-
menandakan-satu-titik-pen/1392220815596048/  

Pendidikan Pencegahan Berterusan 
di Institusi Pendidikan dan Komuniti  
Pendidikan kesedaran di sekolah dan 
universiti: 
● Menyediakan modul pendidikan 

kesihatan dan bahaya nikotin secara 
berterusan dalam kurikulum dan 
program kokurikulum 

● Mengadakan kempen "Vape-Free 
Campus" dan program mentor 
pelajar bagi menggalakkan gaya 
hidup sihat. 

 
Program komuniti: 
● Menganjurkan bengkel kesihatan 

awam dan sesi kaunseling berhenti 
vape/rokok dengan kerjasama KKM 
dan ahli psikologi komuniti. 

● Memperkenal-kan inisiatif komuniti 
sihat (Healthy Youth Hubs) yang 
menyediakan aktiviti alternatif 

Produk Merokok Demi 
Kesihatan Awam 2024 
(Akta 852). 
 
Kekaburan maklumat 
menyebabkan belia 
menganggap vape “kurang 
bahaya” berbanding rokok 
tradisional. 
 
Kurangnya kempen 
komunikasi risiko dan 
kesedaran awam yang 
jelas menimbulkan sikap 
ambil mudah dalam 
kalangan pengguna. 
 
Akses Bekalan yang 
Sangat Mudah Melalui 
Media Sosial 
Penjualan secara atas 
talian dan media sosial 

kesedaran di peringkat 
komuniti. 
 
Melalui jawatankuasa ini juga, 
kerajaan dapat mengenal 
pasti trend dan pola tingkah 
laku belia berkaitan 
penggunaan vape, seterusnya 
menggubal strategi intervensi 
yang lebih tepat dan 
berkesan. 
 
Memperketatkan Syarat-
syarat Perniagaan Lesen 
Vape 
Kerajaan tempatan perlu 
mengetatkan proses 
kelulusan lesen untuk 
penjualan produk vape 
melalui semakan latar 
belakang, jarak lokasi 
(contohnya, tidak 

seperti sukan, seni dan 
keusahawanan belia. 

sukar dipantau, terutama 
di platform seperti TikTok, 
Telegram, dan Instagram. 
Peniaga tidak berlesen 
menggunakan akaun palsu 
dan kaedah penghantaran 
terus (COD) untuk elak 
pengesanan. 
 
Belia bawah umur dapat 
membeli vape dengan 
mudah tanpa perlu melalui 
kawalan umur atau 
verifikasi pengguna. 

berhampiran sekolah atau 
universiti), serta jenis produk 
yang dijual. 
 
Sistem pelesenan digital 
bersepadu boleh 
diperkenalkan bagi 
membolehkan 
penguatkuasaan lebih efisien 
dan telus, termasuk 
mekanisme untuk 
menggantung atau 
membatalkan lesen penjual 
yang melanggar undang-
undang. 
 
Pada masa sama, perlu 
diwujudkan pemantauan 
berkala terhadap pemegang 
lesen, serta tindakan undang-
undang terhadap mereka 
yang menjual kepada individu 

bawah umur atau 
mempromosikan produk 
secara tidak sah di media 
sosial. 

2 Pembangunan Bandar Baru dan 
Tanah Terbiar 
Tanah terbiar di Jasin boleh 
dibangunkan semula sebagai tapak 
pertanian moden, seperti pertanian 
pintar (smart farming), fertigasi, atau 
akuaponik, yang menarik minat anak 
muda. 
 
Kerajaan negeri dan agensi seperti 
FELCRA, MARA, dan FAMA boleh 
bekerjasama menyediakan insentif 
modal, latihan dan bimbingan teknikal 
kepada belia tempatan untuk 
mengusahakan tanah tersebut. 
 
Hasilnya bukan sahaja meningkatkan 
peluang pekerjaan dan pendapatan di 

Kekangan Sumber dan 
Peruntukan Kewangan 
Pembangunan bandar 
baru dan pemulihan tanah 
terbiar memerlukan kos 
yang tinggi, termasuk bagi 
penyediaan infrastruktur 
asas seperti jalan raya, 
bekalan air, elektrik dan 
internet. 
 
Kerajaan negeri dan pihak 
berkuasa tempatan (PBT) 
sering berdepan kekangan 
bajet untuk 
membangunkan kawasan 
luar bandar secara 
menyeluruh. 

Kolaborasi Strategik antara 
Kerajaan dan Sektor Swasta 
Kerjasama antara kerajaan 
negeri, pihak berkuasa 
tempatan (PBT) dan syarikat 
swasta perlu diperkukuh 
untuk melaksanakan projek 
pembangunan bandar 
baharu dan pemulihan tanah 
terbiar. 
 
Pendekatan Public-Private 
Partnership (PPP) dapat 
mempercepatkan 
pembangunan infrastruktur 
serta membuka peluang 
ekonomi baharu di kawasan 
luar bandar. 

Peringkat Persekutuan 
● Jabatan Perancangan 

Bandar dan Desa 
Malaysia (PLANMalay-
sia) 

● Kementerian 
Perumahan dan 
Kerajaan Tempatan 
(KPKT) 

● Agensi Anti Dadah 
Kebangsaan (AADK) 

● Kementerian Belia dan 
Sukan (KBS) 

● FELCRA Berhad  
● Majlis Amanah Rakyat 

(MARA) 

kawasan luar bandar, tetapi juga 
mengurangkan kebergantungan 
kepada sektor pekerjaan di bandar. 
 
Pewujudan Zon Ekonomi Belia di 
Pekan Kecil 
Setiap pekan seperti Sungai Rambai, 
Selandar, Simpang Bekoh dan Nyalas 
boleh dijadikan Zon Ekonomi Belia yang 
menumpukan kepada aktiviti 
keusahawanan kecil dan sederhana 
(IKS). 
 
Kemudahan seperti pusat inkubator 
perniagaan, tapak niaga belia, serta 
ruang co-working perlu disediakan bagi 
membolehkan anak muda memulakan 
perniagaan dengan kos rendah. 
 
Kerjasama antara PBT dan agensi 
pembangunan negeri perlu digiatkan 
untuk menarik pelabur tempatan dan 

Tanpa peruntukan yang 
mencukupi, projek-projek 
pembangunan yang 
dirancang sering terhenti 
separuh jalan atau tidak 
mencapai impak optimum, 
menyebabkan kawasan 
tersebut terus mundur 
dan kurang menarik minat 
golongan muda. 
 
Ketidaksediaan 
Komuniti untuk Berubah 
(Mentaliti) 
Sebahagian penduduk luar 
bandar masih berpegang 
pada gaya hidup 
tradisional dan kurang 
terbuka terhadap inovasi 
moden seperti pertanian 
pintar atau keusahawanan 
digital. 

Sektor swasta boleh 
memainkan peranan dalam 
membekalkan modal, 
teknologi, dan kepakaran, 
manakala kerajaan 
menyediakan sokongan dasar 
dan kemudahan asas. 
 
Pemberian Insentif kepada 
Bakal Pelabur 
Kerajaan negeri boleh 
menawarkan insentif 
pelaburan seperti pelepasan 
cukai, potongan levi, dan 
kemudahan pinjaman mudah 
kepada pelabur yang melabur 
di kawasan luar bandar. 
Insentif ini mampu 
meningkatkan keyakinan 
pelabur terhadap potensi 
ekonomi di kawasan seperti 
Selandar dan Nyalas, 

● Lembaga Pemasaran 
Pertanian Persekutuan 
(FAMA) 

 
Peringkat Negeri 
● Unit Perancang Ekonomi 

Negeri (UPEN) 
● Polis Diraja Malaysia 

(PDRM) 
Peringkat Tempatan/ 
Daerah 
● Majlis Perbandaran Jasin 
● Pejabat Daerah dan 

Tanah Jasin 
● Majlis Perbandaran 

Hang Tuah Jaya 
● Pejabat Pendidikan 

Daerah 

mewujudkan lebih banyak peluang 
pekerjaan di kawasan luar bandar. 
 
Pembangunan Infrastruktur dan 
Akses Digital 
Pembangunan infrastruktur asas 
seperti jalan raya, pengangkutan awam, 
hospital mini dan kemudahan internet 
berkelajuan tinggi amat penting bagi 
menarik anak muda kekal menetap di 
kawasan luar bandar. 
 
Dengan adanya akses internet dan 
ekonomi digital, belia luar bandar boleh 
terlibat dalam perniagaan atas talian, 
freelancing, serta ekonomi gig, tanpa 
perlu berhijrah ke bandar besar. 
 
Galakan Program Pembangunan 
Sosial dan Komuniti Belia 
Wujudkan pusat komuniti belia di setiap 
pekan yang berfungsi sebagai tempat 

Mentaliti bergantung 
kepada bantuan kerajaan 
turut menjadi halangan 
utama kepada inisiatif 
pembangunan komuniti 
yang berasaskan 
keusahawanan dan daya 
usaha sendiri. 
 
Kekurangan kesedaran 
serta rasa tanggungjawab 
kolektif terhadap 
pembangunan kawasan 
sendiri menyebabkan 
projek komuniti sukar 
diteruskan secara 
mampan. 
 
 
 

seterusnya mewujudkan 
pembangunan yang 
mampan. 
 
Program “Pelabur Bersama 
Komuniti” juga boleh 
diwujudkan bagi 
menggalakkan pelabur 
tempatan menyertai projek 
pembangunan kecil berskala 
desa. 
 
Pulangan Pelaburan (ROI) 
kepada Penduduk 
Tempatan 
Projek pembangunan 
hendaklah memastikan 
penduduk tempatan 
mendapat manfaat langsung, 
sama ada melalui peluang 
pekerjaan, pemilikan saham 

aktiviti sosial, latihan kemahiran, dan 
bimbingan kerjaya. 
 
Melalui program belia desa, kerajaan 
dapat memupuk semangat cintakan 
kampung halaman serta memperkukuh 
identiti komuniti tempatan dalam 
kalangan generasi muda. 
 
Aktiviti seperti festival desa, karnival 
ekonomi tempatan, dan projek 
komuniti hijau dapat mewujudkan rasa 
bangga dan kepemilikan terhadap 
kawasan tempat tinggal. 
 
Pembangunan Bandar Baru Luar 
Bandar (Semi-Urban Township) 
Wujudkan model bandar kecil moden 
berasaskan konsep “live, work, and play” 
di kawasan seperti Selandar dan Sungai 
Rambai. 
 

Pelabur Luar Kurang 
Yakin terhadap Potensi 
Kawasan 
Kawasan luar bandar 
seperti Pekan Sg. Rambai, 
Selandar, Simpang Bekoh 
dan Nyalas masih 
dianggap berisiko tinggi 
dari segi pulangan 
pelaburan kerana 
keterbatasan pasaran, 
tenaga kerja dan 
infrastruktur sokongan. 
 
Kekurangan data ekonomi 
serta profil pelaburan yang 
jelas menjadikan pelabur 
sukar menilai potensi 
sebenar kawasan tersebut. 
 
Ketiadaan promosi dan 
insentif pelaburan yang 

kecil, atau penyertaan dalam 
rantaian bekalan. 
 
Pendekatan ini bukan sahaja 
mengurangkan rasa 
terpinggir, tetapi juga 
meningkatkan rasa memiliki 
dan tanggungjawab komuniti 
terhadap pembangunan 
kawasan. 
 
Contohnya, sebahagian hasil 
keuntungan pelaburan boleh 
disalurkan kepada dana 
komuniti bagi membiayai 
kemudahan awam atau 
aktiviti sosial setempat. 

Projek ini boleh menempatkan 
perumahan mampu milik, pusat 
komersial kecil, kemudahan pendidikan 
dan rekreasi agar kawasan luar bandar 
menjadi lebih menarik dan berdaya 
huni. 
 
Pendekatan ini dapat mengurangkan 
keperluan anak muda berhijrah ke 
bandar besar seperti Kuala Lumpur 
semata-mata untuk mencari peluang 
ekonomi dan gaya hidup moden. 

menarik daripada kerajaan 
menyebabkan pelabur 
memilih kawasan bandar 
utama yang mempunyai 
kemudahan lebih lengkap 
dan akses pasaran lebih 
luas. 

Mewujudkan Peluang 
Pekerjaan dan 
Pembangunan Fizikal 
Pembangunan industri kecil 
dan sederhana (IKS), 
pertanian moden serta 
perkhidmatan pelancongan 
komuniti boleh menyediakan 
peluang pekerjaan untuk 
belia tempatan. 
 
Pada masa sama, kerajaan 
perlu melaksanakan 
pembangunan fizikal yang 
menyeluruh, seperti 
pembinaan jalan raya, 
perumahan mampu milik, 
kemudahan rekreasi, serta 
jaringan internet berkelajuan 
tinggi. 

Langkah ini dapat 
meningkatkan kualiti hidup 
penduduk luar bandar dan 
mengurangkan keperluan 
mereka berhijrah ke bandar 
besar. 
 
Sokongan Penuh daripada 
PBT dan Pihak Kerajaan 
PBT perlu menjadi pemudah 
cara utama (fasilitator) dalam 
pelaksanaan projek 
pembangunan luar bandar 
termasuklah mempercepat 
proses kelulusan lesen, 
menyediakan pelan guna 
tanah, dan memastikan 
kelestarian persekitaran. 
 
Sokongan berterusan 
daripada kerajaan negeri dan 
agensi persekutuan penting 

bagi memastikan penyaluran 
dana dan bantuan teknikal 
berjalan lancar tanpa 
birokrasi berlebihan. 
 
Menjamin Keselamatan 
Kawasan Pembangunan 
Aspek keselamatan dan 
kestabilan sosial perlu 
diutamakan bagi menarik 
minat pelabur dan penduduk 
kekal di kawasan luar bandar. 
 
Penambahan rondaan polis, 
pemasangan CCTV, dan 
sistem komuniti berjaga 
(Rukun Tetangga) dapat 
mengurangkan kadar jenayah 
serta meningkatkan 
keyakinan terhadap 
keselamatan setempat. 

BIL CADANGAN PENYELESAIAN 
CABARAN YANG 
MUNGKIN AKAN 

DIHADAPI 

CADANGAN PENYELESAIAN 
KEPADA CABARAN YANG 

AKAN DIHADAPI 
AGENSI BERKAITAN 

Kawasan yang selamat akan 
menjadi tarikan utama untuk 
pelabur, pekerja dan keluarga 
muda menetap dan membina 
kehidupan di situ. 

Isu: Ketidakstabilan Aktiviti Pertanian dan Peternakan 

 

Penternakan 

BIL 
CADANGAN 

PENYELESAIAN 
CABARAN YANG MUNGKIN AKAN 

DIHADAPI 

CADANGAN PENYELESAIAN 
CABARAN YANG AKAN 

DIHADAPI 
AGENSI BERKAITAN 

1. Menghasilkan Makanan 
Sendiri  
Pengamalan penghasilan 
makanan ternakan sendiri 
merupakan satu strategi 
yang efektif untuk 
mengurangkan kos operasi 
penternakan.  
 
Ini kerana perbelanjaan 
makanan merupakan 
komponen kos terbesar, 
yang merangkumi sehingga 
70% daripada jumlah kos 
pengoperasian, seperti yang 
dapat dilihat dalam industri 
penternakan ayam.  

Kos Pekerja yang Tinggi 

• Kebergantungan kepada tenaga 
kerja secara intensif untuk 
aktiviti penanaman, penuaian 
dan pemprosesan makanan 
ternakan menambah kos 
pengoperasian yang ketara. 

• Sumber tenaga kerja yang 
mahal dan semakin 
berkurangan menyukarkan lagi 
pengurusan operasi harian 
secara konsisten. 

Mengautomasikan Proses 
Pengeluaran 
Menggantikan kebergantungan 
kepada tenaga buruh fizikal 
dengan teknologi seperti jentera 
penanam dan penuai, sistem 
pengairan automatik dan drone 
untuk pemantauan tanaman. 
Langkah ini dapat 
mengurangkan kos operasi 
jangka panjang serta 
meningkatkan ketepatan dan 
keluasan pengeluaran. 

Peringkat Persekutuan 

• Institut Penyelidikan 
dan Kemajuan 
Pertanian Malaysia 
(MARDI) 

• Jabatan Perkhidma-
tan Veterinar 

• Jabatan Pertanian 
• Lembaga Pertubuhan 

Peladang (LPP) 
• Kementerian 

Perdagangan Dalam 
Negeri dan Kos Sara 
Hidup Malaysia 
(KPDN) 

 

Memperkukuh Latihan dan 
Pembangunan Kemahiran 
Melaksanakan program 
peningkatan kemahiran 

BIL 
CADANGAN 

PENYELESAIAN 
CABARAN YANG MUNGKIN AKAN 

DIHADAPI 

CADANGAN PENYELESAIAN 
CABARAN YANG AKAN 

DIHADAPI 
AGENSI BERKAITAN 

 
Bagi haiwan ruminan 
seperti lembu dan kambing, 
sumber makanan boleh 
dihasilkan sendiri seperti 
rumput napier. Manakala 
bagi ternakan burung 
(seperti ayam dan itik), 
kebergantungan adalah 
terhadap dedak yang 
dihasilkan daripada bijian 
seperti jagung dan kacang 
soya. 

(upskilling) yang fokus kepada 
pengurusan moden, 
penggunaan teknologi pertanian 
(AgriTech) dan teknik penanaman 
lestari. Tenaga kerja yang lebih 
mahir dapat mengoperasikan 
teknologi dengan cekap, 
seterusnya meningkatkan 
produktiviti keseluruhan. 

Peringkat Daerah 

• Pejabat Daerah dan 
Tanah Jasin 

 
Sektor Swasta 

• Syarikat swasta 
 

Kekurangan Sumber Tanah 

• Ketersediaan tanah yang terhad 
serta bersaing dengan tanaman 
komersial lain (seperti kelapa 
sawit dan getah) menyukarkan 
peruntukan kawasan yang luas 
untuk penanaman rumput atau 
jagung bijirin. 

• Kos sewa atau pemilikan tanah 
yang tinggi turut membataskan 
keupayaan dari segi kewangan, 
terutamanya untuk penternak 
berskala kecil dan sederhana. 

Inisiatif Peruntukan Tanah 
oleh Kerajaan 
Kerajaan boleh mempermudah 
akses kepada tanah melalui 
pemberian pajakan jangka 
panjang atau pemberian geran 
tanah yang luas khusus untuk 
pertanian makanan ternakan. 
Kerjasama strategik dengan 
syarikat berkaitan kerajaan 
(GLC) juga boleh memanfaatkan 
tanah terbiar atau tanah 
marginal untuk dijadikan 

BIL 
CADANGAN 

PENYELESAIAN 
CABARAN YANG MUNGKIN AKAN 

DIHADAPI 

CADANGAN PENYELESAIAN 
CABARAN YANG AKAN 

DIHADAPI 
AGENSI BERKAITAN 

kawasan pengeluaran makanan 
ternakan. 

Kekangan Iklim 

• Ketidaksesuaian Iklim: Malaysia 
mempunyai cuaca lembap dan 
tropika yang tidak sesuai untuk 
penanaman kacang soya dan 
jagung bijirin, yang memerlukan 
musim kering yang jelas dan 
suhu sederhana untuk hasil 
yang optimum. 

 
Kebergantungan Terhadap 
Import Bahan Mentah 

• Kekurangan sumber tempatan 
bagi jagung dan kacang soya 
menyebabkan industri ternakan 
tempatan masih bergantung 
tinggi kepada import, yang 
terdedah kepada turun naik 
harga pasaran global, kadar 

Penyelidikan dan 
Pembangunan (R&D) Sumber 
Alternatif 
Mempergiat R&D untuk 
mengenal pasti dan 
mengkomersialkan sumber 
protein tempatan yang lebih 
sesuai dengan iklim Malaysia, 
seperti menggunakan kacang 
botol, kelapa sawit (PKC), daun 
keladi, atau serangga (contoh: 
larva Black Soldier Fly) sebagai 
pengganti separa untuk jagung 
dan soya. 

BIL 
CADANGAN 

PENYELESAIAN 
CABARAN YANG MUNGKIN AKAN 

DIHADAPI 

CADANGAN PENYELESAIAN 
CABARAN YANG AKAN 

DIHADAPI 
AGENSI BERKAITAN 

pertukaran asing, dan isi 
rantaian bekalan antarabangsa. 

 

Tempoh Penanaman yang 
Panjang 

• Jagung bijirin memerlukan 
antara 80 hingga 150 hari untuk 
matang, manakala jagung biasa 
mengambil masa kira-kira 70 
hari. 

• Tempoh matang yang panjang 
ini melambatkan pulangan 
pelaburan, meningkatkan 
pendedahan kepada risiko 
cuaca, perosak, dan penyakit, 
serta memerlukan perancangan 
yang lebih teliti. 

Insentif Kewangan untuk 
Penanam Jagung Bijirin 
Menyediakan geran tanaman, 
subsidi input pertanian (benih, 
baja), dan insentif hasil yang 
lebih kompetitif untuk petani 
jagung bijirin. Ini dapat 
mengimbangi kos pengeluaran 
yang lebih tinggi dan tempoh 
matang yang panjang, sekaligus 
menggalakkan lebih ramai 
petani menyertai segmen ini. 

Pertanian 

BIL 
CADANGAN 

PENYELESAIAN 
CABARAN YANG MUNGKIN AKAN 

DIHADAPI 

CADANGAN PENYELESAIAN 
CABARAN YANG  
AKAN DIHADAPI 

AGENSI BERKAITAN 

1. Mengurangkan 
Kebergantungan 
Terhadap Baja Import 
Strategi utama untuk 
mengurangkan 
kebergantungan ini ialah 
dengan mempromosikan 
dan mengguna pakai baja 
serta racun organik yang 
dihasilkan dalam negara. 
Sumber bahan mentah 
untuk baja organik ini 
termasuklah sisa buangan 
organik yang dikitar semula 
dan sisa ternakan seperti 
tahi ayam yang telah 
diproses. 

Prestasi dan Produktiviti yang 
Dianggap Rendah 
• Baja dan racun organik 

tempatan sering dilihat kurang 
berkesan serta lambat 
menunjukkan hasil berbanding 
dengan produk import dari segi 
kelajuan tindak balas dan 
peningkatan produktiviti 
tanaman. 

• Persepsi ini menyebabkan 
petani, khususnya yang 
menanam tanaman bernilai 
tinggi, enggan mengambil risiko 
terhadap hasil tuaian yang 
mungkin berkurangan. 

Menggalakkan Penggunaan 
Teknologi Mikrob Berkesan 
(EM) 
Menggunakan baja organik yang 
diperkaya dengan Effective 
Microorganisms (EM) dapat 
mempercepat penguraian 
bahan organik dan 
meningkatkan ketersediaan 
nutrien untuk tanaman, 
seterusnya meningkatkan 
prestasi baja organik agar 
setanding dengan baja kimia. 
 
Di samping itu, kerjasama 
strategik antara institusi 
penyelidikan (contohnya MARDI 
dan universiti) dengan industri 
perlu diwujudkan untuk 
membangunkan formula baja 
organik yang lebih berkesan, 

Peringkat Persekutuan 
• Institut Penyelidi-kan 

dan Kemajuan 
Pertanian Malaysia 
(MARDI) 

• Jabatan Perkhidma-
tan Veterinar 

• Jabatan Pertanian 
• Lembaga Pertubuhan 

Peladang (LPP) 
• Kemente-rian 

Perdagan-gan Dalam 
Negeri dan Kos Sara 
Hidup Malaysia 
(KPDN) 

• Lembaga Pemasaran 
Pertanian Perseku-
tuan (FAMA) 

• Jabatan Perkhidma-
tan Kuarantin dan 
Pemeriksaan Malaysia 
(MAQIS) 

• Kementerian Ekonomi 

BIL 
CADANGAN 

PENYELESAIAN 
CABARAN YANG MUNGKIN AKAN 

DIHADAPI 

CADANGAN PENYELESAIAN 
CABARAN YANG  
AKAN DIHADAPI 

AGENSI BERKAITAN 

khusus untuk jenis tanah dan 
iklim tempatan. 

• Kementerian 
Kewangan 
 

Peringkat Negeri 
• Unit Perancang 

Ekonomi Negeri 
(UPEN) 

Pilihan Terhad dan Kos 
Pengeluaran yang Tinggi 
• Pasaran input organik tempatan 

masih kecil, menyebabkan 
pilihan produk yang terhad 
untuk menangani pelbagai jenis 
penyakit tanaman atau 
keperluan nutrien tanah yang 
spesifik. 

• Skala ekonomi yang terhadap 
dalam pengeluaran tempatan 
juga menyebabkan harga 
produk organik lebih tinggi 
berbanding baja kimia import, 
sekaligus membebankan kos 
operasi petani. 

Insentif untuk Industri 
Tempatan 
Menyediakan geran, subsidi 
atau insentif cukai kepada 
pengeluar baja dan racun 
organik tempatan untuk 
meningkatkan kapasiti 
pengeluaran, menggalakkan 
inovasi dan seterusnya 
menawarkan produk yang lebih 
pelbagai pada harga yang lebih 
berpatutan. 

Tahap Penerimaan Petani 
• Ramai petani telah lama 

terbiasa dengan baja dan racun 
kimia yang diimport dari luar 

Skim Pensijilan dan 
Pemasaran Produk Organik 
Membangunkan skim pensijilan 
dan label "Ditanam Secara 

BIL 
CADANGAN 

PENYELESAIAN 
CABARAN YANG MUNGKIN AKAN 

DIHADAPI 

CADANGAN PENYELESAIAN 
CABARAN YANG  
AKAN DIHADAPI 

AGENSI BERKAITAN 

kerana lebih cepat bertindak 
dan memberi pulangan yang 
lebih besar. 

• Agak sukar untuk meyakinkan 
mereka tentang keberkesanan 
jangka panjang baja dan racun 
alternatif organik. 

Organik" yang diiktiraf, serta 
saluran pemasaran khusus 
(contohnya melalui FAMA) yang 
menawarkan harga premium 
untuk hasil tanaman organik, 
seterusnya memberi insentif 
ekonomi kepada petani untuk 
beralih. 

Keperluan Tenaga Kerja dan 
Kepakaran yang Lebih Tinggi 
• Penggunaan baja organik 

biasanya memerlukan tenaga 
kerja yang lebih banyak dan 
kerap untuk pengurusan dan 
aplikasi berbanding baja kimia. 

• Kekurangan tenaga mahir serta 
kos buruh yang meningkat 
menyukarkan petani untuk 
melaksanakan amalan 
pertanian organik secara 
efisien. 

Meningkatkan Bantuan 
Insentif dan Geran 
Memperluas bantuan input 
pertanian (baja & racun organik), 
jentera (contohnya penabur 
baja), sistem pengairan dan anak 
benih bermutu tinggi untuk 
mengurangkan kos operasi dan 
menggalakkan mekanisasi. 
 
Dalam masa yang sama, 
memperkenalkan program 
sewaan atau perkongsian 
jentera dan drone pertanian 



 

47 

Laporan Bengkel Pembangunan Kapasiti Kawasan Parlimen 2025 
P.139 JASIN 

BIL 
CADANGAN 

PENYELESAIAN 
CABARAN YANG MUNGKIN AKAN 

DIHADAPI 

CADANGAN PENYELESAIAN 
CABARAN YANG  
AKAN DIHADAPI 

AGENSI BERKAITAN 

pada kos subsidi untuk tugasan 
seperti penyemburan racun 
organik dan taburan baja yang 
dapat mengurangkan 
kebergantungan kepada tenaga 
buruh secara berkesan. 

BAHAGIAN 4:  
Penutup 
Penutup 

Daerah Jasin mempunyai potensi besar untuk dibangunkan sebagai sebuah bandar yang 
lengkap dengan kegiatan keusahawanan dan aktiviti pertanian moden. Di samping itu, 
isu-isu sosial di kawasan ini masih berada pada tahap terkawal, menjadikan Jasin antara 
bandar yang selamat dan kondusif untuk didiami. Bagi merealisasikan potensi tersebut, 
semua pihak perlulah menggembleng tenaga dan bekerjasama secara bersepadu dalam 
melaksanakan inisiatif berikut: 
 

1. Pembangunan Bandar Baharu dan Tanah Terbiar 
- Pekan-pekan di Jasin seperti Pekan Sungai Rambai, Pekan Selandar, Pekan 

Simpang Bekoh dan Pekan Nyalas wajar dibangunkan dari aspek infrastruktur, 
kemudahan asas serta capaian internet bagi memudahkan pelaksanaan 
aktiviti keusahawanan. Langkah ini berupaya merancakkan ekonomi 
setempat, khususnya dalam kalangan belia wanita yang berminat berniaga. 

- Tanah terbiar di sekitar Jasin perlu diusahakan semula bagi menjalankan 
aktiviti pertanian moden seperti pertanian hidroponik, dengan penglibatan 
aktif komuniti belia. 

- Inisiatif-inisiatif ini bukan sahaja meningkatkan produktiviti tempatan, malah 
dapat mengurangkan penghijrahan belia ke bandar besar untuk mencari 
sumber pendapatan. 

 
2. Penguatkuasaan Undang-Undang 

- Kerjasama antara PBT, KKM, PDRM, serta agensi-agensi berkaitan dan 
komuniti setempat amat penting dalam memperkukuh penguatkuasaan 
undang-undang berkaitan dadah, rokok dan vape, khususnya Akta 852 (Akta 
Kawalan Produk Merokok Demi Kesihatan Awam 2024). 

- Pendekatan bersepadu ini penting bagi membendung penglibatan belia dalam 
penyalahgunaan bahan terlarang, sekali gus menjadikan Jasin sebuah 
komuniti yang sihat dan bebas daripada gejala sosial. 

3. Pendidikan Pencegahan Berterusan 

- Pendidikan pencegahan perlu diterapkan secara berterusan dan menyeluruh, 
bermula dari peringkat sekolah, bak kata pepatah Melayu, “melentur buluh 
biarlah dari rebungnya.” 

- Oleh itu, pihak sekolah, Kementerian Pendidikan Malaysia (KPM), Agensi 
Antidadah Kebangsaan (AADK) serta Jabatan Penerangan Malaysia perlu 
memainkan peranan aktif dalam memberi pendidikan dan kesedaran 
pencegahan kepada masyarakat di Jasin merangkumi semua peringkat umur. 

 
Dalam masa yang sama, segi sektor pertanian dan penternakan, usaha untuk 
mengukuhkan ketahanan dan kemandirian sektor pertanian negara, khususnya dalam 
penghasilan makanan ternakan dan penggunaan input tempatan haruslah 
diperkukuhkan lagi.  Hal ini adalah bagi memastikan petani dan penternak di Malaysia, 
khususnya Jasin, mencapai tahap kemandirian yang lebih tinggi, mengurangkan 
kebergantungan terhadap import, sekaligus memastikan kemampanan dan daya saing 
jangka masa panjang. 
 
Dua aspek utama yang disentuh bagi mencapai tujuan ini iaitu  

● Meningkatkan penghasilan makanan ternakan tempatan  
● Menggalakkan penggunaan input pertanian organik domestik 

 
Walaupun berdepan dengan pelbagai kekangan dan halangan terutamanya dari segi kos 
dan keadaan iklim di Malaysia usaha ini dapat dicapai melalui perancangan strategik, 
komitmen berterusan dan kerjasama erat semua pihak berkepentingan. Apabila 
cabaran-cabaran ini dapat diatasi, maka tidak mustahil sektor pertanian tempatan 
mempunyai potensi untuk mencapai tahap ketahanan dan kemandirian yang dapat 
menyumbang kepada keterjaminan makanan negara.  



 

 

Bengkel Pembangunan Kapasiti Kepimpinan Matlamat Pembangunan Mampan anjuran Unit 
Pembangunan Kapasiti, Jabatan Penyelarasan Kawasan Parlimen, APPGM-SDG merupakan satu inisiatif 
untuk memperkukuh penyetempatan Matlamat Pembangunan Mampan (SDG) melalui penglibatan 
pemegang taruh di peringkat kawasan parlimen. Bengkel ini berasaskan pendekatan setempat yang 
menekankan pemahaman terhadap realiti, keperluan, cabaran dan potensi komuniti sebagai asas 
kepada pembangunan penyelesaian yang lebih responsif dan mampan.  
 
Sepanjang tahun 2025, bengkel ini telah melibatkan 32 kawasan Parlimen, dengan 4 kawasan 
digabungkan berdasarkan pertimbangan pentadbiran di bawah pihak berkuasa tempatan yang sama. 
Hasilnya, sebanyak 28 siri bengkel telah dilaksanakan, menghimpunkan ahli-ahli parlimen, agensi 
kerajaan, pihak berkuasa tempatan, komuniti dan pelbagai pemegang taruh dalam usaha mengenal 
pasti isu, memahami cabaran serta meneroka penyelesaian yang bersesuaian dengan konteks 
setempat. Bengkel ini telah menyediakan ruang dialog dan pembelajaran bersama bagi mengenalpasti 
isu pembangunan setempat, memahami cabaran semasa, meneliti intervensi sedia ada serta 
meneroka cadangan penyelesaian dan peluang kerjasama. 
 
Laporan Bengkel Pembangunan Kapasiti Kawasan Parlimen 2025 ini menghimpunkan dapatan utama 
daripada proses tersebut dan disusun mengikut zon bagi mengenalpasti isu, cabaran dan tema yang 
merentasi kawasan parlimen, di samping mengekalkan keunikan konteks setiap lokaliti. Dapatan yang 
dikemukakan mencerminkan pengalaman dan perspektif pemegang taruh di lapangan serta 
memberikan gambaran tentang keutamaan pembangunan yang dikenal pasti di peringkat setempat. 
 
Selain menjadi terbitan rujukan pelaksanaan program, laporan ini berfungsi sebagai sumber 
pengetahuan dan bukti setempat yang dapat menyokong perbincangan berkaitan perancangan, 
penyelarasan antara agensi, pembangunan intervensi dan tindakan susulan. Ia turut mengetengahkan 
kepentingan pendekatan merentas sektor dalam menangani isu pembangunan yang saling berkait 
serta keperluan untuk memperkukuh hubungan antara pemegang taruh, dan membuka ruang kepada 
tindakan yang lebih berasaskan bukti.  

 


